
৩২
ৰচনা মালিকা





পুৰুষ, তাৰ পিছত মধ্যমপুৰুষ লিখি ক্ৰিয়াটো মধ্যমপুৰুষত লিখিব
লাগে। যেনে—হুচেইন আৰু তুমি যাবা। 

 (৬) বাক্যত কৰ্ত্তা উত্তমপুৰুষ আৰু মধ্যমপুৰুষ হ’লে প্ৰথমে
মধ্যম পুৰুষ, তাৰ পিছত উত্তমপুৰুষ লিখি ক্ৰিয়াটো উত্তমপুৰুষত
লিখিব লাগে। যেনেঃ— তুমি আৰু মই যাম। 

(৭) বাক্যত কৰ্ত্তা উত্তমপুৰুষ আৰু নামপুৰুষ হ’লে প্ৰথমে
নামপুৰুষ তাৰ পিছত উত্তমপুৰুষ লিখি ক্ৰিয়াটো উত্তমপূৰুষত লিখিব
লাগে। যেনেঃ—সি আৰু মই গৈছিলোঁ। 

 (৮) যিবিলাক বাক্যত কৰ্ম্ম থাকে সেইবিলাক বাক্যত কৰ্ম্মটো
কৰ্ত্তা আৰু ক্ৰিয়াৰ মাজত বহুৱাব লাগে। যেনেঃ—মেকুৰীয়ে মাছ
খায়। 

 (৯) কৰ্ত্তা, কৰ্ম্ম আৰু ক্ৰিয়াৰ যদি কিবা বিশেষণ থাকে, তেনে
হলে সেই বিশেষণবোৰ কৰ্ত্তা, কৰ্ম্ম আৰু ক্ৰিয়াৰ বাওঁ হাতে ঠিক
কাষতে লিখিব লাগে। যেনেঃ—কলা মেকুৰীটোৱে ভজা মাছ চুৰকৈ
খালে। 

 (১০) অসমাপিকা ক্ৰিয়া সমাপিকা ক্ৰিয়াৰ আগত বহে। 
যেনে:— ল’ৰাবোৰে খেলি আছে। 

 (১১) ক্ৰিয়া হোৱাত সন্দেহ থাকিলে তাৰ আগত নাইবা পিছত
‘যদি’ অব্যয় ব্যৱহাৰ কৰা হয়। যদি অব্যয় আগৰ বাক্যত ব্যৱহাৰ
কৰিলে পিছৰ বাক্যত ‘তেন্তে’ বা ‘তেনেহলে’ ব্যৱহাৰ কৰিব লাগে। 
যেনে:—যদি মৃণাল যায় তেন্তে ময়ো যাম। আৰতিয়ে যদি খায়
তেনেহলে ময়ো খাম।

		 এই পৃষ্ঠাটো শেষবাৰৰ কাৰণে ২৫ এপ্ৰিল ২০২১ তাৰিখে ১০:৫৪ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

